
NAVOIY VILOYAT ADLIYA BOSHQARMASI HAY’ATI 
MAJLISINING BAYONNOMASI
2022-yil 5-avgust



4/22-son



 Navoiy shahri
	Raislik qildi:
	G‘.Primov - Boshqarma boshlig‘i vazifasini bajaruvchisi.

	
	

	Hay’at a’zolari:


	B.Najmiddinov, U. Xatamov, H. Ravshanov, Sh. Ravshanov.
A. Tuxtayev – hay’at mas’ul kotibi.

	
	

	Qatnashdilar:
	Adliya boshqarmasining bo‘lim boshliqlari 
va mas’ul xodimlari, tuman (shahar) adliya bo‘limlari boshliqlari va xodimlari, tuman (shahar) yuridik xizmat ko‘rsatish markazlari boshliqlari va xodimlari, davlat xizmatlari markazlari direktori va xodimlari, FXDY mudir(a)lari va xodimlari, Yuridik texnikum direktori hamda Notarial arxiv mudirasi.


Kun   tartibi:

1. O‘zbekiston Respublikasi Adliya vazirligi hay’atining 2022-yil 22-iyuldagi 9/22-sonli qarori muhokamasi hamda 2022-yilning 1-yarim yilligi davomida boshqarma tarkibiy bo‘limlari va uning tizimidagi idoralar tomonidan amalga oshirilgan ishlar, yo‘l qo‘yilgan kamchiliklar va kelgusidagi vazifalar to‘g‘risida.
(Boshqarma boshlig‘i o‘rinbosari U. Xatamovning axboroti)
2. Navoiy viloyat adliya boshqarmasining 2022-yil II yarim yillikka mo‘ljallangan ish rejasi muhokamasi.

(Boshqarma boshlig‘i o‘rinbosari U. Xatamovning hisoboti)
(B. Najmiddinov, U. Xatamov, Ҳ.Равшанов, B. Ravshanov, Ж. Нарбаев,  A.Asadov, E.Fayzullayev, О. Насиров, S. Safarov, O. Kamilov, A. Xolniyozov)
Majlisning borishi:
Raislik qiluvchi G‘.Primov  majlisni kirish so‘zi bilan ochdi.

Majlisning kun tartibi va reglamenti hay’at a’zolari tomonidan tasdiqlandi. 

1-masala yuzasidan:

Navoiy viloyat adliya boshqarmasi boshlig‘i o‘rinbosari U. Xatamovning axboroti tinglandi.

Muhokama qilinayotgan masalalar yuzasidan viloyat adliya boshqarmasining, Rejalashtirish va samaradorlikni baholash bo‘limi boshlig‘i H.Ravshanov, O‘zbekiston Respublikasi Prezidenti hujjatlari ijrosini nazorat qilish bo‘limi boshlig‘i B.Ravshanov, Huquqiy xizmatlar bo‘limi boshlig‘i J.Narbayev, Navbaxor tuman adliya bo‘limi boshlig‘i E.Fayzullayev, Qiziltepa tuman adliya bo‘limi boshlig‘i A.Asadov, Zarafshon shahar adliya bo‘limi boshlig‘i O.Nasirov, G‘ozg‘on shahar adliya bo‘limi boshlig‘i S.Safarov, Navoiy shahar yuridik xizmat ko‘rsatish markazi boshlig‘i O.Kamilov, Karmana tuman yuridik xizmat ko‘rsatish markazi boshlig‘i A.Xolniyozovlarning tushuntirishi hamda fikr va mulohazalari eshitildi.
Hay’at, U. Xatamovning axborotini muhokama qilib, quyidagilarni ta’kidladi.

Hisobot davrida Navoiy viloyat adliya boshqarmasi va tuman (shahar) adliya bo‘limlari tomonidan muayyan ishlar amalga oshirildi.

Xususan, mahalliy davlat hokimiyati organlarining normativ xususiyatga ega bo‘lgan 51 ta qaror loyihalari huquqiy ekspertizadan o‘tkazilib, ularning 39 tasiga ijobiy xulosalar berildi.

Boshqarma va tuman (shahar) adliya bo‘limlari tomonidan jismoniy va yuridik shaxslardan kelib tushgan jami 3 842 ta murojaatlar ko‘rib chiqildi. Hal etilgan murojaatlarning 2 437 tasi qanoatlantirilishiga erishildi.

Fuqarolar va tadbirkorlik sub’ektlari manfaatida sudlarga kiritilgan 8,4 mlrd so‘mdan ortiq 1 227 ta da’vo arizalari qanoatlantirildi.

Adliya boshqarmasi va uning tizimidagi idoralar tomonidan o‘tkazilgan 404 ta o‘rganish va 384 ta monitoring davomida turli idora va tashkilotlarda 69 339 mingdan ortiq qonunbuzilish holatlari aniqlandi.

Aniqlangan qonunbuzilish holatlarini bartaraf etish yuzasidan adliya boshqarmasi va uning tizimidagi idoralar tomonidan tegishli mansabdor shaxslar nomiga 1 271 ta taqdimnoma va 5 639 ta ogohnomalar kiritilib, 1 316 ta noqonuniy hujjatlar bekor qilindi, 1 089 nafar shaxs intizomiy javobgarlikka tortildi, shundan 
14 nafari egallab turgan lavozimidan ozod etildi.

Aybdor shaxslarni ma’muriy javobgarlikka tortish bo‘yicha sudlarga va boshqa vakolatli organlarga kiritilgan 518 ta ma’muriy bayonnomalar va takliflar asosida 
516 nafar shaxslarning ma’muriy javobgarlik masalasi hal etildi.

Aholining huquqiy ongi va huquqiy madaniyatini oshirish maqsadida 
13 мингдан ортиқ huquqiy targ‘ibot tadbirlari tashkil etildi.
Adliya vazirligi hay’ati majlisida amalga oshirilgan ishlar bilan bir qatorda, faoliyatda xato va kamchiliklarga ham yo‘l qo‘yilayotganligi, xususan:
- Navoiy viloyatida davlat xizmatlarini ko‘rsatish hamda yuridik xizmat ko‘rsatish sohalarida eng past ko‘rsatkichlar kuzatilganligi;
- markazlarning ish hajmi mezoni bo‘yicha eng past ko‘rsatkich yirik shahar hisoblangan Navoiy shahrida kuzatilganligi;
- murojaatlar kelib tushmagan bo‘lsada, ballar sun’iy ravishda oshirish maqsadida adliya organlarning aralashuvisiz ham hal bo‘ladigan munosabatlar ya’ni ta’lim tizimida ta’til pullarini oy boshida yoki avans bilan berish maqsadida 
5-15 kungacha kechikishlar bo‘yicha turli ta’sir choralar rasmiylashtirilganligi uchun Navoiy viloyatidan 17 mlrd. so‘m qanoatlantirilgan summa baholashda inobatga olinmaganligi;
- vazir buyrug‘iga asosan o‘rganish yakunlari bo‘yicha takliflar taqdim qilishi belgilangan bo‘lsada, Navoiy viloyat adliya boshqarmasi tomonidan Bandlikka ko‘maklashish davlat jamg‘armasi mablag‘lari hisobidan subsidiya va grantlar ajratish bo‘yicha o‘rganish sifatsiz o‘tkazilishi natijasida ushbu sohani takomillashtirish bo‘yicha takliflar taqdim qilinmaganligi;
- mart-may oylarida o‘tkazilgan “Sog‘liqni saqlash va ta’lim tizimi xodimlarining huquqlarini himoya qilish” huquqiy aksiyasi davomida amalga oshirilgan ishlar sun’iy ravishda oshirib ko‘rsatilib, yanvar, fevral oylarida, hatto 2021-yilda kiritilgan ta’sir choralarini ham aksiya mobaynida bajarilgan ishlar sifatida hisobotlarda ko‘rsatib, vazirlikka ma’lumot taqdim etilganligi;
- Vazirlikning FHDY organlari tomonidan to‘lovlarni undirish holatlarini o‘rganish bo‘yicha topshiriq xati ijrosi yuzasidan qonun buzilishi holatlari aniqlanmaganligi bo‘yicha vazirlikka javob xati berilganligi, biroq, Vazirlik tomonidan ushbu hududlarda o‘tkazilgan o‘rganishlarda Navbahor, Qiziltepa tumanlarida ortiqcha to‘lovlar undirish va noqonuniy ravishda to‘lovlardan ozod qilish holatlari aniqlanganligi;
- murojaatlar o‘z vaqtida ko‘rib chiqish uchun ijroga yo‘naltirilmaganligi;
- shtat birliklari, vakant o‘rinlar va faoliyat yuritayotgan xodimlar bo‘yicha Navoiy viloyati adliya boshqarmasi taqdim etgan va yuristnew.adliya.uz elektron tizimidagi ma’lumotlarda o‘zaro farq yuzaga kelganligi;
- Navoiy viloyati yuridik texnikumida mavzular doirasida zarur kontentlar to‘liq emasligi, asosiy shtatda faoliyat olib borish uchun ilmiy salohiyatga ega pedagog xodimlarni jalb qilish choralari ko‘rilmaganligi, maqsadli ko‘rsatkichlarga erishish darajasi pastligi, o‘quvchilarga baho qo‘yishda ayrim korrupsiyaviy xavflarni yuzaga keltiruvchi kamchiliklarga yo‘l qo‘yilganligi;
- Navoiy viloyat yuridik texnikumi tomonidan balans qiymati 70 mln. so‘mlik stol va stullar yuqori turuvchi tashkilotning ruxsati olinmasdan asossiz ravishda beg‘araz berib yuborilganligi;
- qonunchilikka ko‘ra, FHDYo arxivlari tomonidan arxiv ma’lumotlari 2 ish kuni mobaynida berilishi lozim bo‘lsada, Navoiyda 23 ta arizalarni muddat buzilgan holda ko‘rib chiqishda takrorlanganligi;
- Navoiy viloyati DXM larda o‘z-o‘ziga xizmat ko‘rsatish burchaklarida fuqaro xizmat jarayonidan to‘liq foydalanishi uchun barcha imkoniyatlar yaratilmaganligi;
- tadbirkorlik subyektlarini ro‘yxatdan o‘tkazishda hujjat rasmiylashtirish va texnik tusdagi xizmatlar uchun undirilishi lozim bo‘lgan pullik xizmatlar 
tanish-bilishchilik yoki o‘zlashtirish evaziga hisob-raqamga undirilmaslik Navoiy shahrida 4 ta holatda aniqlanganligi;
- 2022-yil 5-apreldan ombor mudiri shtat birligi joriy etilgan bo‘lsada, hozirgi kunga qadar Navoiy viloyat adliya boshqarmasida mazkur shtat birligiga xodim ishga qabul qilinmaganligi;
- balansdagi bino-inshootlarda ijaraga berilgan joylar bo‘yicha Navoiy viloyati tomonidan elektr energiya xarajatlari ijarachilardan undirilmaganligi;
- Qiziltepa tuman FHDYo bo‘limi mudirasi G.Norovaga 2021-yilda to‘lovlarni belgilangan tartibda undirmaganligi hamda 100 dan ortiq holatda to‘lovlar undirishda “SMS” xabar berish tartibiga rioya qilmaganligi yuzasidan intizomiy jazo choralari qo‘llanilgan bo‘lsada, G.Norova qo‘llanilgan intizomiy jazo choralaridan to‘g‘ri xulosa chiqarmasdan, hisobot davrida ham takroran ortiqcha va asossiz to‘lovni shaxsiy bank plastik kartasiga va naqd pulda undirib kelganligi tanqid qilindi.
O’zbekiston Respublikasi Prezidenti hujjatliri ijrosini nazorat qilish bo‘limi tomonidan Madaniyat boshqarmasi hamda uning bo‘limlarida o‘tkazilgan o‘rganish natijalari yuzasidan vazirlikka takliflar taqdim qilinmagan.
Huquqni qo‘llash amaliyotini o‘rganish, Huquqiy ximzmatlar hamda Inson huquqlarini himoya qilish bo‘limlari tomonidan vazirlikning topshiriq xatlari ijrosi yuzasidan ma’lumotlar belgilangan muddatlardan kechiktirib taqdim etilgan.

Nodavlat notijorat tashkilotlari bo‘limi tomonidan o‘rganish davomida NNT faoliyatida mehnat qonunchiligi talablari buzilganligi holati yuzasidan ma’muriy javobgarlikka tortish haqida tegishli mehnat organiga taklif kiritilmagan.
Viloyat hokimi tomonidan tasdiqlangan huquqiy targ‘ibotni amalga oshirishga oid Nazorat-rejaning tegishli bandlari ijrosi Navoiy hamda Zarafshon shaharlari, Xatirchi, Nurota, Konimex, Uchquduq, Tomdi tuman adliya bo‘limlari tomonidan to‘liq ta’minlanmadi.

Qiziltepa hamda Nurota tuman FXDY bo‘limlari tomonidan joyiga chiqib takroriy hujjatlar va ma’lumotlar taqdim etilmagan bo‘lsada, ushbu holatlarda bazaviy hisoblash miqdorining 50 foiz miqdorida to‘lovlar undirib kelingan.
Bundan tashqari, Navoiy va G‘ozg‘on shahar, Karmana, Navbahor, Tomdi, Xatirchi, Nurota hamda Qiziltepa tuman adliya bo‘limlari tomonidan jismoniy 
va yuridik shaxslarning murojaatlarini ko‘rib chiqishda xato va kamchiliklarga yo‘l qo‘yilgan.
Xatirchi hamda Nurota tuman adliya bo‘limlari tomonidan kiritilgan ta’sir choralar samaradorligi qoniqarsiz holatda.
Uchquduq tuman adliya bo‘limi tomonidan ma’muriy takliflar kiritilmadi.
Qiziltepa tuman adliya bo‘limi tomonidan nodavlat notijorat tashkilotiga hamda Navbahor tuman adliya bo‘limi tomonidan esa tuman Xalq bankiga taqdimnomalar kiritilishiga yo‘l qo‘yilgan. 

Bundan tashqari, barcha adliya bo‘limlari tomonidan mahlla fuqarolar yig‘ini kengashlariga 311 ta taqdimnoma hamda 182 ta ogohnomalar kiritilgan.
Qiziltepa tuman adliya bo‘limi tomonidan 48 nafar mahalla fuqarolar yig‘inlari raislariga, Nurota va Navbaxor tuman bo‘limlari tomonidan maktab direktorlariga nisbatan ma’muriy javobgarlikka tortish yuzasidan asossiz takliflar kiritilgan.
Karmana tuman adliya bo‘limi tomonidan tuman hokimligiga kiritilgan taqdimnoma ijrosi ta’minlanmagan bo‘lsada bugungi kunga qadar taqdimnoma ijrosini ta’minlash yuzasidan biror bir amaliy ish qilinmagan.

Buguni kunga qadar yer uchastkalarini auksionga chiqarishda vakolatli tashkilotlar tomonidan 148 ta holatda muddat buzilishiga yo‘l qo‘yilgan bo‘lsada, adliya bo‘limlari tomonidan tegishli choralar ko‘rilmadi.

Jumladan, Qiziltepada 70 ta, Navbahorda 51 ta, Karmanada 27 ta holatda muddat buzilishiga yo‘l qo‘yilgan.
Shuningdek, qonunchilikni takomillashtirish bo‘yicha tuman adliya bo‘limlari tomonidan sifatli takliflar taqdim qilinmadi.
Tuman yuridik xizmat ko‘rsatish markazlari tomonidan “E-huquqshunos” elektron tizimi orqali xulosa berishga yetarlicha e’tibor qaratilmadi. 
Xususan, eng ko‘p xato va kamchiliklarga Navoiy shahar, Karmana, Qiziltepa, Konimex, Uchquduq, Tomdi tuman yuridik xizmat ko‘rsatish markazlari tomonidan yo‘l qo‘yildi.
Navoiy hamda Zarafshon shahar, Karmana, Navbaxor, Qiziltepa, Xatirchi, Nurota, Konimex, Tomdi tuman adliya bo‘limlari tomonidan mahalliy davlat hokimiyati organlarining normativ tusdagi qarorlarini huquqiy ekspertizadan o‘tkazishda bir qator xato va kamchiliklarga yo‘l qo‘yildi.
Kun tartibidagi masala atroflicha muhokama qilinib, Hay’at
Q A R O R   Q I L A D I:

1. Kun tartibi masalasi yuzasidan boshqarma boshlig‘ining o‘rinbosari U. Xatamovning axboroti ma’lumot uchun qabul qilinsin.

2. O‘zbekiston Respublikasi Adliya vazirligi hay’atining 2022-yil 22-iyuldagi 10/22-son qarorida qayd etilgan Navoiy viloyat adliya boshqarmasi va uning tizimidagi idoralar tomonidan yo‘l qo‘yilgan kamchiliklar chuqur tahlil qilinsin va qarorda ko‘rsatilgan xato va kamchiliklar xususiyatidan kelib chiqib, ularni bartaraf etish 
va kelgusida takrorlamaslik choralari ko‘rilsin.

3. Boshqarma tarkibiy bo‘limlari va tuman adliya bo‘limlari faoliyatida 2022-yil 1-yarim yilligi davomida amalga oshirilgan ishlar bilan birga, xato va kamchiliklarga ham yo‘l qo‘yilganligi ko‘rsatib o‘tilsin.
4. Boshqarma tarkibiy bo‘linmalari, tuman adliya bo‘limlari hay’at majlisi kun tartibidagi masala bo‘yicha ko‘rsatib o‘tilgan xato va kamchiliklarni o‘zlarining yig‘ilishlarida tanqidiy muhokama qilib, ularni bartaraf etishga qaratilgan aniq chora-tadbirlarni belgilasin hamda yakuniy umumlashtirilgan ma’lumotni 30-avgust kuniga qadar boshqarmaning Rejalashtirish va samaradorlikni baholash bo‘limiga taqdim etsin;
O‘zbekiston Respublikasi Prezidenti xujjatlari va topshiriqlari ijrosini tashkil etishga alohida e’tibor qaratsin;

murojaatlarni ko‘rib chiqish bilan bog‘liq ko‘rsatkichlarni sun’iy ravishda oshirish va ularning natijalarini bo‘rttirib ko‘rsatish holatlariga chek qo‘yilsin;

jismoniy va yuridik shaxslarning murojaatlarini ko‘rib chiqish tartibi 
va muddatlariga, kelib tushayotgan murojaatlarni qanoatlantirishga alohida e’tibor qaratsin hamda murojaatlarda keltirilgan barcha vajlarni o‘rganib, qonuniy hal etish choralarini ko‘rsin;

jismoniy va yuridik shaxslarning manfaatlarini ko‘zlab sudlarga da’vo arizalari kiritishda ularning soniga emas, balki sifatiga va erishiladigan natijasiga alohida e’tibor qaratilsin;

tadbirkorlik sub’ektlarining huquq va manfaatlarini himoya qilish masalasi ustuvor vazifalardan biri sifatida belgilansin;

tadbirkorlik sub’ektlari faoliyatiga aralashish holatlari aniqlangan taqdirda, ushbu holatlar tadbirkorlik faoliyatiga to‘sqinlik qilish sifatida baholanib aybdor xodimlarga nisbatan qonunchilikda belgilangan tartibda javobgarlik choralari qo‘llanilishi to‘g‘risida ogohlantirilsin;

nazorat reja asosida normativ-huquqiy hujjatlarning qo‘llash amaliyotini tahlil qilib, natijasi yuzasidan takliflar kiritish amaliyoti keng yo‘lga qo‘yilsin;

murojaatlarni ko‘rib chiqishda va o‘rganishda aniqlangan ma’muriy javobgarlikni keltirib chiqaradigan huquqbuzarlik holatlari bo‘yicha qonun hujjatlariga muvofiq ma’muriy huquqbuzarlik to‘g‘risidagi bayonnomalar rasmiylashtirsin va vakolatli idoraga kiritilishini ta’minlasin;

o‘tkaziladigan o‘rganishlar samaradorligi oshirilsin, har bir aniqlangan qonunbuzilishiga keskin choralar ko‘rib borilsin, kiritilayotgan ta’sir choralarining natijadorligi oshirilsin;

faoliyatida korrupsiya holatlari yoki turli suiste’molliklar aniqlangan taqdirda zudlik bilan boshqarmaning Kadrlar bo‘limi xabardor qilinsin;

tuman hokimliklari, davlat organlari va tashkilotlariga normativ-huquqiy hujjatlarni qo‘llash, ijrosini tashkil etish bo‘yicha huquqiy maslahatlar, uslubiy ko‘rsatma va tavsiyalar berib borish ishlari yanada kuchaytirilsin;
mahallabay sayyor qabullar o‘tkazilishiga alohida e’tibor qaratilsin;

jismoniy va yuridik shaxslarga tegishli ko‘chmas mulklarning buzilishi va yer uchastkalarining olib qo‘yilishi bilan bog‘liq murojaatlarini alohida nazoratga olgan holda qonuniy hal etilishi ta’minlasin;

faoliyat davomida erishilgan ijobiy natijalarni muntazam ravishda markaziy 
va mahalliy televideniya, matbuot vositalari, veb-saytlar, radio hamda turli ijtimoiy tarmoqlarda keng yoritib borilishini ta’minlasin.
5. Quyidagilar ustuvor vazifalar sifatida belgilansin:

- o‘tkaziladigan o‘rganishlarga tahliliy nuqtai-nazardan yondashish, mavjud muammolar va ularni hal etish bo‘yicha takliflar taqdim qilib borish;

- notariuslar faoliyatini nazorat qilish va aniqlangan qonunbuzilish holatlari bo‘yicha ta’sir choralarini qo‘llashda xolislik va qonunbuzilish xolatlariga murosasizlik bilan munosabatda bo‘lish;

- mahalliy davlat hokimiyati organlari tomonidan qarorlar qabul qilishda qonuniylikni ta’minlash;

- yer uchastkalarini faqat tanlov asosida ajratilishini tizimli nazorat va monitoring qilib borish;

- fuqarolarning uy-joylari va ko‘chmas mulklari buzilishi bilan bog‘liq holatlarga keskin munosabat bildirib borish, bu turdagi murojaatlarni qonuniy hal etilishini ta’minlash.

Mazkur ustuvor vazifalar ijrosini ta’minlashda boshqarma mas’ul xodimlari hamda tuman (shahar) adliya bo‘limlari boshliqlarining shaxsiy javobgarligi belgilansin.

6. Rejalashtirish va samaradorlikni baholash bo‘limi (H. Ravshanov):

sudlarga boshqarma hamda tuman adliya bo‘limlari tomonidan da’vo arizalarni kiritishda belgilangan tartibga rioya qilinmaganligi oqibatida sudlar tomonidan bekor qilinishi holatini ularning faoliyatini baholashga ta’sir qiluvchi asosiy omil sifatida belgilanishiga alohida e’tibor qaratsin;

boshqarma tarkibiy bo‘limlari va tuman adliya bo‘limlari tomonidan tadbirkorlik sub’ektlari faoliyatiga aralashish holatlari aniqlangan taqdirda, ushbu holatlar tadbirkorlik faoliyatiga to‘sqinlik qilish sifatida baholanib, aybdor shaxslarga nisbatan qonunchilikda belgilangan tartibda javobgarlik choralarini qo‘llash yuzasidan boshqarma rahbariyatiga takliflar kiritib borsin;

boshqarma bo‘linmalari, adliya bo‘limlariga kelib tushgan murojaatlarning ko‘rib chiqilishi holatini doimiy tahlil qilinishini ta’minlasin, bunda ko‘rsatkichlarni sun’iy ravishda oshirish maqsadida zarur bo‘lmagan masalalar bo‘yicha “to‘qima” murojaatlarning rasmiylashtirilishini oldini olish choralarini ko‘rsin;

adliya bo‘limlari bilan birga yuridik va jismoniy shaxslarga tegishli ko‘chmas mulklarning buzilishi va yer uchastkalarini olib qo‘yilishi bilan bog‘liq murojaatlarning qonuniy hal etilishini alohida nazoratga olsin;
G’ozg‘on, Qiziltepa va Navbaxor tuman adliya bo‘limlarining murojaatlar bilan ishlash sohasi hamda Navoiy shahar, Karmana tuman yuridik xizmat ko‘rsatish markazining faoliyatiga huquqiy baho berish yuzasidan 5 kunlik muddatda ishchi guruh tuzilib xizmat tekshiruvi tayinlansin, xizmat tekshiruvida aniqlangan kamchiliklar yuzasidan ijrochilarning javobgarligi masalasida boshqarma raxbariyatiga taklif kiritsin.

7. Inson resurslari bo‘limi (Sh. Ravshanov):

vakant shtat birliklarini malakali kadrlar bilan to‘ldirilishi bo‘yicha zarur chora-tadbirlarini ko‘rsin;

ishga qabul qilish, boshqa ishga o‘tkazish bo‘yicha test va suhbat savollarini boshqarmaning rasmiy veb saytida doimiy ravishda joylashtirilib borilishini ta’minlasin;

xodimlarning xatti-harakati ustidan kelib tushayotgan shikoyatlarning oldini olish choralarini ko‘rsin, xodimlar bilan profilaktik suhbatlar o‘tkazib borsin;

tizimda sog‘lom muhitni shakllantirish maqsadida muntazam ravishda reyd 
va “sirli mijoz” tadbirlarini o‘tkazib, aniqlangan holatlar bo‘yicha tegishli choralar ko‘rish yuzasidan boshqarma rahbariyatiga takliflar kiritib borsin;

boshqarma, tuman adliya bo‘limlari xodimlarining mehnat intizomiga kiyinish madaniyatiga qat’iy rioya etilishi holati bo‘yicha boshqarma rahbariyatiga kunlik axborot taqdim etib borsin;

adliya organlari tizimiga qabul qilinganiga 3 yil to‘lmagan xodimlarning bilim salohiyati va malakasini muntazam ravishda oshirib borish maqsadida amaliy seminarlar va suhbatlar tashkil etsin. Ushbu suhbat natijalariga ko‘ra xodimlarning reytingini ishlab chiqsin va ularni yuqori lavozimga yoki mukofotlashga tavsiya etishda ushbu reyting natijalari inobatga olinsin;

Halollik ofitseri bilan birgalikda boshqarma, tuman adliya bo‘limlari mas’ul xodimlari bilan muntazam ravishda suhbatlar o‘tkazib, ularning ijtimoiy ahvoli, mavjud ehtiyojlari hamda moddiy yordam ko‘rsatish masalalarida boshqarma rahbariyatiga taklif kiritib borsin;

har bir mas’ul xodimning faoliyatida korrupsiya holatlariga va turli suiste’molliklarga yo‘l qo‘ymaslik yuzasidan ogohlantirib, ulardan tilxat olsin.
8. O‘zbekiston Respublikasi Prezidenti hujjatlari ijrosini nazorat qilish bo‘limi (B.Ravshanov):

Prezident hujjati yoki Hukumat qarorini viloyatdagi ijrosini tahlil qilish hamda natijasi yuzasidan Adliya vazirligi, viloyat hokimligi va Xalq deputatlari viloyat kengashiga tahliliy ma’lumot tayyorlash, tahlillar natijasida davlat organlari 
va tashkilotlariga ta’sir choralari kiritilishiga e’tibor qaratsin.
9. Inson huquqlarini himoya qilish bo‘limi (H.Sa’dullayev), Inson resurslari bo‘limi (Sh.Rashanov), Huquqiy targ‘ibot va ma’rifat bo‘limi (M.Turdimov) va Navoiy viloyat yuridik texnikumi (J.Umarov):

Birinchi navbatda boshqarma va Navoiy viloyat yuridik texnikumi tizimida mehnat shartnomalariga muddat belgilash holatlariga yo‘l qo‘yilishi yuzasidan yigirma kunlik muddatda:

boshqarma tomonidan o‘z tizimi va (masofaviy ravishda tanlov asosida yuqori darajada xavfi mavjud) boshqa davlat tashkilotlari, xususan Obodonlashtirish boshqarmalarida monitoring o‘tkazilib, mehnat shartnomalarini asossiz ravishda muddatli tuzilishini oldini olish bo‘yicha choralar ko‘rsin va mazkur yo‘nalishda tegishli targ‘ibot ishlari olib borilsin hamda vazirlikka umumlashtirilgan ma’lumot taqdim qilinsin.

Inson huquqlarini himoya qilish bo‘limi (H.Sa’dullayev) vazirlikga umumlashtirilgan ma’lumot taqdim qilsin.

fuqarolarning buzilgan huquqlarini sud tartibida tiklashga, ularning manfaatlarini da’vo arizalari kiritish orqali himoya qilinishiga alohida e’tibor qaratsin;

viloyatdagi davlat organlari va muassasalari, korxona va tashkilotlarda inson huquqlarini himoya qilish ahvolini doimiy monitoring qilib borsin.

10. Davlat xizmatlari markazlari va FXDY organlari faoliyatini muvofiqlashtirish bo‘limi (Sh.Abduraxmonov):

tuman (shahar) DXM tomonidan tadbirkorlik sub’ektlarini davlat ro‘yxatidan o‘tkazishda va ularga nom berilishida qonunchilik talablariga rioya qilinishini doimiy nazorat qilib borsin; 

tuman (shahar) FHDY bo‘limlari tomonidan to‘lovlar  unidirilishini doimiy ravishda monitoring qilib borsin;

tuman (shahar) FHDY bo‘limlari ma’sul xodimlarining “FHDYning yagona elektron arxivi” axborot tizimida ishlash ko‘nikmalarini oshirish choralarini ko‘rsin.
10. Huquqiy xizmatlar bo‘limi (J. Narbayev):

“Notarius” AAT orqali notariuslar faoliyatini doimiy ravishda nazorat qilib borilishini yo‘lga qo‘ysin hamda ushbu yo‘nalishda vazirlik tomonidan berilgan topshiriqlar ijrosini belgilangan muddatida va sifatli bajarilishini ta’minlasin;

xususiy amaliyot bilan shug‘ullanuvchi notariuslar faoliyatini doimiy monitoring qilib borsin hamda faoliyatida xato va kamchiliklarga yo‘l qo‘ygan notariuslarga nisbatan keskin choralar qo‘llash yuzasidan takliflar kiritib borsin;

davlat tashkilotlari tomonidan qabul qilinayotgan hujjatlarning qonuniy hamda har tomonlama puxta va sifatli bo‘lishini ta’minlash maqsadida doimiy monitoring o‘tkazib borsin va natijasi yuzasidan boshqarma rahbariyatiga axborot kiritsin;

mahalliy davlat hokimiyati organlari tomonidan normativ tusdagi hamda yuridik va jismoniy shaxslarga tegishli ko‘chmas mulklarining buzilishi va yer uchastkalarini olib qo‘yilishi bilan bog‘liq qarorlar qabul qilishda qat’iy ravishda qonuniylik ta’minlanishini doimiy nazorat qilib borsin;

viloyat, tuman (shahar) hokimliklari tomonidan davriy qabul qilinishi lozim bo‘lgan normativ tusdagi qarorlarni nazoratga olgan holda huquqiy ekspertizadan o‘tkazish ishlariga uslubiy rahbarlikni yanada kuchaytirsin;

tuman (shahar) adliya bo‘limlarining ushbu sohadagi faoliyatini doimiy ravishda o‘rganib borib, ekspertizadan o‘tkazilgan normativ tusdagi qarorlarni tahlil qilgan holda boshqarma rahbariyatiga ushbu yo‘nalishda alohida axborot kiritib borsin.

11. Huquqni qo‘llash amaliyotini o‘rganish bo‘limi (J. Xaydarov):

Vazirlar Mahkamasining 2022-yil 14-fevraldagi 71-son qarori bilan tasdiqlangan Nizom talablarining bajarilishini doimiy monitoring qilib borsin;
doimiy ravishda “Adliya - tadbirkorga do‘st” loyihasi doirasida o‘z sohasida yetuk va yangi tadbirkorlik sub’ektlari bilan joyiga chiqqan holda yuzma-yuz muloqotlar tashkil etish orqali ularning faoliyatida mavjud tizimli muammolar, byurokratik to‘siqlarni aniqlash va ularni bartaraf etish yuzasidan takliflar ishlab chiqsin hamda boshqarma rahbariyatiga kiritsin. Bu borada o‘tkazilayotgan uchrashuvlarni OAVlarda, xususan televideniya va ijtimoiy tarmoqlarda keng yoritib borilishini ta’minlasin;
xorijiy tajribani o‘rgangan holda amaldagi qonunchilikni takomillashtirish yuzasidan takliflar ishlab chiqishga alohida e’tibor qaratsin, o‘tkaziladigan o‘rganishlar ta’sirchanligini oshirsin, har bir aniqlangan qonunbuzilishiga nisbatan keskin choralar ko‘rib borsin, kiritilayotgan ta’sir choralarining natijadorligini ta’minlasin.

12. Nodavlat notijorat tashkilotlar bo‘limi (H. Ravshanov):

nodavlat notijorat tashkilotlar va ularning ramzlarini ro‘yxatdan o‘tkazish, hisobotlar taqdim etish, ular tomonidan chet ellik shaxslardan pul mablag‘lari va mol-mulk olish hamda tadbirlar o‘tkazish bo‘yicha kelib tushgan barcha murojaatlarning www.e-ngo.uz saytiga kirim qilingan holda ko‘rib chiqilishini ta’minlasin hamda mazkur sayt imkoniyatlarini nodavlat notijorat tashkilotlar orasida faol targ‘ib qilib borsin.

13. Huquqiy targ‘ibot va axborot bo‘limi (M. Turdimov):

“Adliya organlarining bir ish kuni” nomli qisqa reportaj va ko‘rsatuvlar tayyorlash yuzasidan 10 kunlik muddatda reja grafik tasdiqlab ijrosini belgilangan muddatlarda ta’minlab borsin;
amaldagi normativ-huquqiy hujjatlarga kiritilgan o‘zgartirishlar, so‘nggi huquqiy yangiliklar, amalga oshirilgan ishlar, ijobiy hal etilgan murojaatlar bo‘yicha markaziy 
va mahalliy matbuot vositalarida oyiga kamida 2 marotaba, televideniyada tasdiqlangan grafikka muvofiq har haftada kamida 1 marotabadan chiqishlar qilsin.

14. Xo‘jalik va mehnatni muhofaza qilish bo‘limi (A. Qobilov):
Xo‘jalik faoliyati va mehnatni muhofaza qilish bo‘limi (M.Matyusupov) 
va Moliya iqtisod bo‘limi (I.Tairov) билан yigirma kun muddatda qonunchilikka zid bo‘lmagan tarzda tuman (shahar) darajasidagi tuzilmalarning moddiy texnik ta’minoti 
va sovitish-isitish tizimini yaxshilash hamda FHDY bo‘limlarini tegishli sharoitlari qulay bo‘lgan DXMlar binosida joylashtirish choralarini ko‘rsin;

tuman (shahar) darajasidagi tuzilmalarning joylashgan bino-inshootlarini to‘liq o‘rganib chiqib, tuman (shahar) darajasidagi tuzilmalar, shu jumladan, yuridik xizmat ko‘rsatish markazlari, davlat xizmatlari markazlari va ularning filiallari hamda FHDY organlari kesimida ularning kelgusida rejalashtirilayotgan joylashuvi grafigini ishlab chiqsin;

olib borilayotgan qurilish yakunlari va kelgusida rejalashtirilayotgan joylashuvi grafigi bo‘yicha xizmat ko‘rsatuvchi xodimlarga (qorovul, farrosh va h.k.) bo‘lgan real ehtiyojni xatlovdan o‘tkazib, hududiy adliya organlari hamda tuman (shahar) darajasidagi tuzilmalar (shu jumladan, yuridik xizmat ko‘rsatish markazlari, davlat xizmatlari markazlari va ularning filiallari hamda FHDY organlari) kesimida xizmat ko‘rsatuvchi xodimlarga bo‘lgan real ehtiyoj bo‘yicha ma’lumotni asoslantirilgan va tegishli hujjatlarni ilova qilgan holda adliya vaziriga taqdim qilsin;

xizmat avtomashinalaridan foydalanish holatini har oy yakuni bo‘yicha tahlil qilib, xizmat avotomashinalaridan maqsadsiz foydalanayotgan shaxslarga nisbatan qat’iy choralar ko‘rish bo‘yicha boshqarma raxbariyatiga takliflar kiritib borsin.
15. Moliya iqtisod bo‘limi (A. Qulmurodov):

20 kun muddatda boshqarma balansidagi bino inshootlarni ijaraga berilgan binolarini bo‘yicha elektr energiyasi xarajatlarini ijarachilardan undirish choralarini ko‘rsin.

16. G‘ozg‘on shahar, Uchquduq va Tomdi tuman adliya bo‘limlarining 2022-yil 1-yarim yilligdagi faoliyati qoniqarsiz deb topilsin.

Ushbu bo‘lim boshliqlari tomonidan faoliyat samaradorligini yanada oshirish 
va ijobiy tomonga keskin o‘zgartirish bo‘yicha zarur choralar ko‘rilsin.
2022-yilning 3-chorak yakuni bo‘yicha o‘tkaziladigan Hay’at yig‘ilishida mazkur bo‘limlar boshliqlarining axboroti eshitilsin va ularning faoliyatiga huquqiy baho berilsin.

17. Tuman (shahar) adliya bo‘limlariga biriktirilgan mas’ul xodimlar:

adliya bo‘limlari faoliyatini kunlik nazorat va tahlil qilib, ularga uslubiy ko‘mak berib borsin;

har hafta adliya bo‘limlariga kelib tushgan murojaatlarning ko‘rib chiqilishini tahlil qilib borilishini ta’minlasin;

bo‘limlarning ish faoliyati to‘g‘ri tashkil etilganligi, yuklatilgan vazifalar bajarilishi va kelib tushgan murojaatlar o‘rganilishi bo‘yicha har haftada kamida 
1 marotaba joyiga chiqqan holda amaliy yordam ko‘rsatish yo‘li bilan o‘rganib borsin;

amalga oshirilgan ishlar to‘g‘risidagi ma’lumotlarni Rejalashtirish 
va samaradorlikni baholash bo‘limiga taqdim etib borsin.

18. Sudlarga da’vo arizalari asossiz ravishda kiritilganligi sababli rad etilganda da’vo ariza ijrochisiga nisbatan intizomiy jazo choralari qo‘llanilishi to‘g‘risida qat’iy ogohlantirilsin;
Tuman (shahar) adliya bo‘limlari boshliqlari va mas’ul xodimlari hokimliklar, davlat organlari va tashkilotlarining quyi tuzilmalari faoliyatida qonuniylikni ta’minlashda chinakam “huquqiy maslahatchi” bo‘lishi lozimligi alohida ko‘rsatib o‘tilsin.
19. Mazkur qarorning bajarilishini nazorat qilish tegishliligiga ko‘ra boshqarma boshlig‘i o‘rinbosarlari hamda Rejalashtirish va samaradorlikni baholash bo‘limi boshlig‘i v.b H. Ravshanovlar zimmasiga yuklatilsin.
     Hay’at raisi,

Boshqarma boshlig‘i 

vazifasini bajaruvchi





G’. primov

